
Uned 1: Gwerthu Delweddau
- Hysbysebu, Marchnata a
Fideo Cerddoriaeth

Focus areas:

laith y Cyfryngau
Cynrychioliad
Cynulleidfaoedd
Cyd-destunau’r Cyfryngau

PRODUCT CONTEXT

* Sefydlwyd yr elusen Water Aid yn 1981 mewn
ymateb 1 ymgyrch gan y Cenhedloedd Unedig
i sicrhau dwr glan, carthffosiaeth ac addysg
hylendid dwr. Bellach mae’n gweithio gyda
sefydliadau mewn 37 o wledydd yn Affrica,
Asia a Chanol America a rhanbarth y Cefnfor

Tawel. Mae’r Tywysog Siarl yn noddwr ers 1991.

*  Yndilyny sengl Do They Know It’s Christmas?
yn 1984 ar gyfer Band Aid, Live Aid yn 1985
oedd y digwyddiad elusennol byd-eang cyntaf
1 geisio codi arian i leddfu’r newyn ar y pryd
yn Ethiopia. Lansiwyd telethon Comic Relief
gan Richard Curtis a Lenny Henry yn 1985
gyda’r un nod cychwynnol 1 leddfu newyn ac
aeth yn ei flaen i godi dros £1bn i1 achosion
elusennol ar draws Affrica ac yn y DU. Gellid
tybio bod y gynulleidfa gyfoes ar gyfer yr
hysbyseb hwn yn gyfarwydd a chodau a
chonfensiynau hysbysebion clyweledol a
hysbysebion i gyrff elusennol yn benodol.

RHAN 1: MANNAU CYCHWYN
- laith y cyfryngau

Cyd-destun y diwydiant:

Créwyd yr hysbyseb hwn (oedd a’r teitl Rain
For Good) gan Atomic London ym mis Hydref
2016, gyda’r myfyriwr 16 oed o Zambia,
Claudia, yn serennu, a’r nod yw dangos sut
mae cymunedau’n elwa o ddwr glan drwy
ddangos tasgau bob dydd fel ffermio a golchi.

Ystyriwch sut mae elfennau gwahanol iaith y
cyfryngau, a'r cyfuniad o elfennau’n dylanwadu
ar ystyr ac yn cyfleu ystyron niferus:

* Mae’r saethiad canolig cyntaf gyda ffocws
yn tynnu rhwng y radio digidol a’r glaw yn
erbyn y ffenest yn sefydlu bod yr hysbyseb
mewn lleoliad modern ym Mhrydain (y
codau sain yw cyhoeddwr ag acen Seisnig).
Dynodir bod y golygfeydd sy’n dilyn (mewn
gwlad na chaiff ei henwi ond sydd, mae’n
debyg, yn Affrica) yn digwydd ar yr un pryd.

* Mae’r codau gweledol a sain yn cydweithio
1 lunio naratif “heulwen” (yn Affrica)

“ar ddiwrnod glawog” (ym Mhrydain)
gyda phroblemau cysylltiedig sychder

a “diffyg mynediad at ddwr yfed glan”
y mae’r elusen yn ceisio eu lleddfu.

* Mae hysbyseb Water Aid yn atgyfnerthu
confensiynau hysbysebion elusennol drwy
gynnwys gwybodaeth allweddol am yr
achos, naratif wedi’i bersonoleiddio y mae’r
wybodaeth hon yn berthnasol iddo, ac apél
uniongyrchol i’r gynulleidfa am arian.

* Fodd bynnag mae’r ffaith nad yw’n cynnwys
troslais anghynefin, codau sain melancolig
a chodau gweledol du a gwyn yn golygu
y gellid ei ystyried yn anghonfensiynol
yn yr is-genre hysbysebu hwn.

Ystyriwch y safbwyntiau damcaniaethol:

Semioteg - Roland Barthes

* Caiff tensiwn ei greu drwy’r defnydd enigmatig
o luniau araf, saethiad canolig-agos,
saethiad symudol ongl isel o draed Claudia
a’r bweced sy’n siglo, a chaiff ei bwysleisio
gyda chrescendo’r gan yn yr olygfa ger y
pwmp dwr, ble mae’r graffeg ar-sgrin yn
ymddangos gyda’r wybodaeth berthnasol.

* Gellir cymhwyso Cod Semantig Barthes i
linellau o’r gan a ddefnyddir o 00.34 yn gynefin
ac yna fel pont sain dros y saethiad canolig o
grwp o fenywod ifanc yn cario bwcedi o ddwr
ar eu pennau: “make me feel, make me feel like

I belong... don’t leave me, won’t leave me here”.
Y dynodiad yma yw y gall cynulleidfa’r testun
helpu Claudia i “deimlo ei bod yn perthyn”
ac na fydd yn “ei gadael” yno / yn y sefyllfa
yna os gwnawn nhw roi arian 1 Water Aid.

» (Caiff Codau Symbolaidd (Barthes)
gwledydd Affrica sy’n llawn sychder eu
hatgyfnerthu’n weledol a thrwy godau
sain yr hysbyseb tan tua 00.47.

PART 2: MANNAU CYCHWYN - Cynrychioliad

Cyd-destun y diwydiant:

Rhyngdestun diddorol i’'w ystyried fyddai
hysbyseb teledu Water Aid ‘No Choice’ o0 2013,
sydd wedi’i lunio’n fwy confensiynol ac sy’n
cynrychioli dioddefaint y prif ‘gymeriad’ mewn
modd mwy amlwg ac emosiynol (https:/www.
youtube.com/watch?v=szT 7grQnHRU).

Wrth lansio ymgyrch Rain For Good dywedodd
Water Aid ei fod wedi torri’'n rthydd o’r fformiwla
hysbysebion elusennol traddodiadol yn fwriadol,
mewn ymateb i ddadsensiteiddio’r cyhoedd i
dactegau codi arian traddodiadol. Mae’r ‘dioddefwr’
ystrydebol sydd angen ein help yn archdeip y
byddai’r gynulleidfa’n gyfarwydd ag ef o lawer o
hysbysebion elusennol eraill. Efallai y byddai hyn
yn gwneud i’r cynrychioliad mwy cadarnhaol o
Claudia fel menyw iach, annibynnol a thalentog
yn gerddorol aros yng nghof'y gynulleidfa

a allai fel arall fod wedi mynd yn rhydd o’r
cynrychioliadau emosiynol a ddefnyddir yn
gonfensiynol gan yr is-genre hysbysebu hwn.

Ystyriwch sut mae dethol a chyfuno agweddau
o iaith y cyfryngau’n creu cynrychioliadau o
rywedd, ethnigrwydd, oedran a materion trafod:
* Mae codau gwisg prif gymeriad benywaidd yr
hysbyseb yn cynnwys sgert ystrydebol at y pen-
glin a phaled lliw pinc yn ei blows a’i hesgidiau.
* Mae ei hoedran yn debyg i’r menywod ifanc
eraill y mae’n cerdded heibio iddyn nhw yn
00.30 sy’n ymuno a hi wrth y pwmp dwr yn
01.00. Mae hyn yn dynedi ei bod hi efallai
wedi gorfod “tyfu i fyny’n gyflym” oherwydd
yr amgylchedd caled y mae’n byw ynddo.
Dynodir ei hannibyniaeth drwy’r saethiad
ongl eang yn 00.18 ble caiff ei dynodi ar ei
phen ei hun ar ffordd lychlyd hir a gwasg.
* Mae saethiadau agos gyda chamerau
llaw (00.16), ei chodau ystumiau agored,
hyderus (00.51) a’i chod ystum gwenu

(01.09) yn ei chynrychioli fel prif gymeriad
yr hysbyseb a ‘chymeriad’ y gall y
gynulleidfa gysylltu’n gadarnhaol a hi.

Ystyriwch y safbwyntiau damcaniaethol:

* Damcaniaeth cynrychioliad Stuart Hall -
mae’r delweddau o amgylchedd Affricanaidd
llychlyd, sych, lle gallai pobl fod yn brwydro i
oroesi, ffurfio rhan o’r “map ffordd gysyniadol
gyffredin” sy’n rhoi ystyr i “fyd” yr hysbyseb.
Mae’r codau sain mwy cadarnhaol yn
herio’r cynrychioliadau ystrydebol hyn, gan
greu enigmau ynghylch pam fod Claudia’n
ymddangos mor gadarnhaol. Rhoddir yr ateb
1’r enigmau hyn i’r gynulleidfa yn 01.00 pan
welwn ni’r pwmp dWwr am y tro cyntaf.

* Damcaniaeth hunaniaeth David Gauntlett’s
—mae Claudia’n gweithredu fel model rol
1’r math o newidiadau o ran ffordd o fyw y
gallai’r gynulleidfa fod yn gyfrifol am eu
creu pe baent yn cyfrannu i Water Aid.

PART 3: MANNAU CYCHWYN
- Cynulleidfaoedd

Ystyriwch sut mae cynhyrchwyry

cyfryngau’n targedu, denu, cyrraedd, ac

o bosibl yn creu cynulleidfaoedd:

» (Qallai defnydd yr hysbyseb o gan Zoe o
1990, Sunshine On A Rainy Day ddynodi
bod y gynulleidfa darged yn eu 30au-
40au gan eu bod yn debygol o gofio’r
gwreiddiol a chael pleser o werth hiraethus
clywed can maen nhw’n gyfarwydd a hi.

* (Caiff demograffeg y gynulleidfa debygol ei
chreu drwy ddefnydd yr hysbyseb o fenyw
ifanc y gallen nhw uniaethu & hi’n bersonol
(Damcaniaeth Defnydd a Boddhad).

Gallai rhieni wneud darlleniadau tebyg, gan
uniaethu’n empathetig gyda’r ‘bywyd gwell’
mae dwr glan Water Aid yn ei ddarparu

i’r plant a gynrychiolir yn yr hysbyseb.

* Mae Water Aid act yn gweithredu fel
Arweinydd Barn i’r gynulleidfa darged a
fyddai’n cymryd bod yr ystadegyn “650 miliwn
o bobl...” (01.14) yn gywir a dibynadwy.

* Gobaith y cynhyrchwyr fyddai y byddai’r codau
gweledol, codau sain a chynrychioliadau
cadarnhaol anghonfensiynol yn rhoi pwyntiau
gwerthu unigryw i’r hysbyseb 0’i gymharu
ag apeliadau elusennol eraill ac felly wneud
y gynulleidfa’n fwy tebygol i gyfrannu.

Ystyriwch sut y gallai cynulleidfaoedd
ddehongli'r cyfryngau:

Ym mis Rhagfyr 2016, roedd yr hysbyseb

hwn wedi’i wylio tua 47,000 o weithiau ar
sianel YouTube Water Aid, ac mae’r dudalen
hon hefyd yn annog pobl i rannu’r hysbyseb
drwy rwydweithiau cymdeithasol. Tystiolaeth
bellach sy’n dangos bod y gynulleidfa darged
debygol yn llythrennog o ran technoleg yw’r
anogaeth 1 gyfrannu gyda’r cyfarwyddyd “Text
SUNNY to 70555” a’r defnydd ar y dudalen
YouTube o hashnod Twitter (#ShareSunshine).

Ystyriwch y safbwyntiau damcaniaethol:
Damcaniaeth Derbyn - Stuart Hall

Mae’r defnydd o saethu 4 chamera llaw a
dull cyfarch anuniongyrchol gan Claudia
yn dynodi bod y gynulleidfa yn dilyn ei
stori hi ond mai Water Aid yn hytrach na hi
el hun sydd wedi llunio’r naratif i ni. Hyn,
yn 6l Hall, yw’r amgodio hegemonaidd
neu gryfaf a gréir gan Water Aid.

Mae’r ffaith ei bod yn cael ei henwi’n creu’r
darlleniad a ffafrir ei bod yn berson real
ac y dylai’r gynulleidfa fuddsoddi yn ei
naratif, gan rannu ideolegau Water Aid.

Damcaniaeth Meithrin - George Gerbner

Gallai’r ddamcaniaeth hon awgrymu bod
cynulleidfaoedd wedi arfer & chonfensiynau’r
is-genre hwn o hysbysebu ac efallai eu

bod rhywfaint yn ‘imiwn’ i drosleisiau
anghynefin, difrifol, deisyfol gan leisiau
adnabyddus, a chynrychioliadau emosiynol,
araf, du a gwyn o bobl yn dioddef.

Bydd safbwyntiau gwleidyddol rhyddfrydol
tebygol y gynulleidfa darged wedi’u ffurfio
drwy weld hysbysebion blaenorol, tebyg yn
generig, sydd wedi ffurfio eu golwg ar y byd
fod dioddefaint pobl lai ffodus na nhw yn
gallu cael ei leddfu gyda rhoddion elusennol.



